
Міжнароднародны День роднай мовы 

 

Наша мова адна з самых мілагучных у свеце. Шмат паэтаў 

прысвячаюць ёй свае творы і параўноўваюць яе гучанне з перазвонам 

ручаёў і спевамі птушак. Родная мова, як і жыццё, – самая галоўная 

каштоўнасць. Пакуль жыве мова, жыве і народ. 

21 лютага ва ўсім свеце адзначаецца Міжнародны дзень роднай 

мовы. Спецыялісты дзіцячага цэнтра культуры “Расток” напярэдадні 

свята падрыхтавалі і правялі для выхаванцаў клубаў і аб’яднанняў 

установы шэраг разнастайных мерапрыемстваў, накіраваных на 

выхаванне павагі і любові да беларускай мовы, цікавасці да моўнага 

багацця беларускага народа: краязнаўчае падарожжа “Сцяжынкамі 

роднага краю”, квэст-гульню “Роднай мовы гук чароўны”, 

інтэрактыўную гульню “Любі, шануй, размаўляй!”. 

Мерапрыемствы праходзілі ва ўстановах адукацыі: сярэдняй 

школе №1, сярэдняй школе №2, гімназіі № 3, сярэдняй школе №5, 

гімназіі №6 і сярэдняй школе №11. Дзеці дзяліліся на каманды і з 

задавальненнем прымалі ўдзел у інтэрактыўных спаборніцтвах, 

выбіралі пытанні і адказвалі на іх, выконвалі тэматычныя заданні, 

якія адносяцца да беларускай традыцыйнай культуры, мовы і 

літаратуры і атрымлівалі балы. Каманда, якая набірала найбольшую 

колькасць балаў, станавілася пераможцам. А яшчэ спявалі беларускія 

песні, чыталі вершы, гулялі ў народныя гульні і ўспаміналі 

беларускія народныя святы. Дзякуючы ўдзелу ў такіх культурных 

творчых праектах дзеці змаглі не толькі выказаць павагу да роднай 

мовы, пашырыць свае веды, але і атрымаць шмат станочых эмоцый 

ад жывога беларускага слова.  

 
 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

  

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

  


